
Annotatsiya. Rivojlanayotgan hayotning boshlangʻich nuqtasi Katta portlash va yakkalik 

holati toʻsatdan buzilgan paytdan boshlanadi. 

Аннотация. Отправная точка развивающейся жизни начинается, когда Большой 

взрыв и состояние одиночества внезапно разрушаются. 

Annotation. The starting point of a developing life begins when the Big Bang and the state 

of loneliness suddenly break down. 

Insoniyat yaralibdiki, “olam qanday paydo boʻlgan?”, “qachon paydo 

boʻlgan?” va  “qanday tuzilishga ega?” degan savollar juda koʻp izlanishlarga 

sabab boʻldi. Bunday savollarga javob berish uchun astronomiyaning 

“Kosmologiya” boʻlimi yaratildi. “Kosmologiya” soʻzi yunon tilidan olingan 

boʻlib, “kosmos” – koinot va “logo” – tiplar qonuni degan ma’noni anglatadi. 

Kosmologiya – olamning kelib chiqishi, evolutsiyasi va tuzilishini oʻrganadi. 

Shunday ekan oʻz – oʻzidan “Koinot tuzilishidan oldin nima sodir boʻlgan?” degan 

savol paydo boʻladi. Bu savolga zamonaviy kosmologiyaning birinchi kosmogonik 

sxemasi “Olamning butun massasi ma’lum bir nuqtaga (yakka) siqilganligini 

ta’kidlaydi. Rivojlanayotgan hayotning boshlangʻich nuqtasi Katta portlash va 

yakkalik holati toʻsatdan buzilgan paytdan boshlanadi. Ushbu boshlangʻich nuqta 

holati qanday sabablarga koʻra buzilganligi va bugungi kunda “Katta portlash” 

soʻzlari nima boʻlganligi noma’lum” degan nazariya bilan javob beradi. 

Olam tugʻilishining ikkinchi kosmologik sxemasi bu “Hech narsadan” ya’ni 

vakuumdan paydo boʻlish jarayonini tavsiflaydi. Yangi kosmologik tushunchalar 

fonida, vakuum haqida juda aniq tushuncha fan tomonidan qayta koʻrib chiqildi. 

Vakuum – bu moddaning alohida holati. Olamning dastlabki bosqichlarida qizgʻin 

tortishish maydoni vakuumdan zarralarni keltirib chiqarishi mumkin. 

Bunday nazariyalarni oʻquvchilarga tushuntirish uchun zamonaviy axborot 

texnologiyalari orqali videoroliklar asosida oʻqitish kerak. Koʻrgazmali qurol 

sifatida chizmalardan foydalansa boʻladi (1-rasm). Masalan,  

 
1-rasm 

Olam toʻgʻrisidagi tasavvurlar qadimgi grek faylasuflari, Oʻrta Osiyo 

mutafakkirlari asarlarida yoritilib, yillar oʻtishi bilan avloddan-avlodga oʻtib, boyib 

kelayotganganligi bizga ma’lum. Qadimda olam tuzilishi haqida ikki xil nazariya 

mavjud boʻlib, bular: geosentrik va geliosentrik nazariyalardir. Bu nazariyalar 

albatta koʻp yillik astronomik kuzatuvlar asosida yuzaga kelgani ma’lum va shu 

sababli ham ular ma’lum ma’noda hayotiy boʻlgan. Faqat yillar oʻtishi bilan bu 

nazariyalar vaqt sinovidan oʻtib mukammallashib borganligi koʻrinadi.  Geosentrik 

nazariyada olam markazida yer joylashgan boʻladi. Geliosentrik nazariyada esa 

olam markazida quyosh joylashgan boʻladi.   

Birinchi boʻlib  miloddan avvalgi IV asrda mashhur yunon faylasufi 

Aristotel geosentrik nazariyaga asos solgan. Bu nazariyaga koʻra u “Yer ogʻir jism, 

ogʻir jismlar yer markazida boʻlishi kerak. Tajribalar shuni koʻrsatadiki, barcha 

ogʻir jismlar yerga nisbatan vertikal yoʻnalishda harakatlanadi. Chunki ular olam 

markazi tomon harakatlanadi. Shu sabab yer olam markazida joylashgan” degan 

gʻoyani ilgari surgan (2-rasm). Va quyidagicha tasvirlagan: 



 
2-rasm 

Bu nazariyani oʻquvchilarga tushuntirish uchun eng avval ogʻir jism nima 

ekanligi, yer atrofida aylanayotganda orbitasi qanday shaklga ega boʻlishi haqida 

tushuncha berib oʻtishimiz va koʻrgazmali qurol sifatida chizmalardan foydalanish 

ma’qul.  

Eramizning II asrida taniqli aleksandriyalik astronom Klavdiy Ptolemey 

Aristotelning gʻoyasini maqullab oʻzining geosentrik nazariyasiga asos soldi va u 

oʻz gʻoyasini quyidagicha bayon etdi: “Olamning markazida sharsimon yer 

joylashgan. Barcha sayyoralar shuningdek, Oy va Quyosh ham Yer atrofida 

deferentlar (markazi yerda joylashgan kata aylanalar) va epitsikllar (kichik 

aylanalar) boʻylab harakatlanadi”(3-rasm). Bu gʻoyasini u quyidagicha tasvirlagan: 

 



 
3-rasm 

Bunday gʻoyani oʻquvchilarga tushuntirish uchun deferent va epitsikllar 

nima ekanligi haqida tushuncha berib, chizma va maketlar orqali koʻrsatish 

ma’qul. 

Qomusiy bobomiz Abu Rayhon Beruniy ham “Quyosh, oʻz oʻqi atrofida 

aylanayotgan yoʻldoshlari – Merkuriy va Venaera bilan birga Yer atrofida 

aylanadi” deb geosentrik sistemaning tarafdori boʻlib qolgan boʻlsada, uning ichki 

planetalar (Merkuriy va Venera) ga tegishli bu xulosasi, XI asrda Olam 

tuzilishining geliosentrik sistemasi uchun qoʻyilgan ilk olgʻa qadam edi. 

Beruniyning olam tuzilishi haqidagi qarashlari quyidagicha boʻlgan (4-rasm): 



 
4-rasm 

Bu nazariyani oʻquvchilarga tushuntirish uchun avvalambor planetalar, ichki 

planetalar haqida ma’lumot berib, koʻrgazmali qurol sifatida chizmalardan 

foydalanish ma’qul. 

Bundan tashqari bu nazariyaga daniyalik mashhur astronom Tixo Brage ham 

asos solgan.  

XVI asrga kelib mashhur polyak astronomi Nikolay Kopernik tomonidan 

koʻp yillik astronomik kuzatishlar asosida olam tuzilishining geosentrik 

nazariyasiga qarama-qarshi boʻlgan olamning geliosentrik nazariyasini yaratdi. Bu 

nazariyaning mohiyati quyidagi hollarda oʻz ifodasini topdi:                                                   

1. Yer olam markazi boʻlmay, boshqa sayyoralardan hech farqi yoʻq. 

Bu tushunchani oʻquvchilarga koʻrgazmali qurol orqali maketlardan 

foydalanib, Yer ham boshqa sayyoralar kabi Quyosh atrofida aylanuvchi sayyora 

ekanligini tushuntirish kerak.  

2. Olam markazida Quyosh turib, uning atrofida barcha sayyoralar, jumladan 

yer ham aylanma orbita boʻylab bir tekis aylanadi. 

Bu tushunchani oʻquvchilarga tushuntirish uchun koʻrgazmali qurol sifatida 

har xil chizmalardan foydalangan ma’qul. 



3. Quyoshning ekleptika boʻylab yillik koʻrinma harakati Yerning Quyosh 

atrofida haqiqiy yillik harakatining aks etishi xolos. 

Nikolay Kopernikning bu nazariyasini oʻquvchilarga “Osmon sferasi 

modeli” dan foydalanib, koʻrsatish orqali tushuntirish kerak. 

4. Yer oʻz orbita tekisligiga ogʻma joylashgan oʻqi atrofida gʻarbdan-sharqqa 

tomon aylanadi. 

Bu tushunchani esa oʻquvchilarga hayotiy koʻrib turgan narsalar orqali 

tushuntirish kerak. 

5. Yer atrofida faqat uning yoʻldoshi – oy aylanadi. 

Bu nazariyani tushuntirish biroz osonroq. Chunki dunyoda oyni koʻrmagan 

inson boʻlmasa kerak. U har doim sayyoramiz atrofida aylanishi sir emas albatta. 

Bundan tashqari maketdan foydalanib, Oyning Yer atrofida qancha vaqtda 

aylanishi, qachon Oy tutilishi roʻy berishini ham koʻrsatib oʻtish mumkin. 

6. Sayyoralarning sirtmoqsimon harakatlari haqiqiy harakat boʻlmay, 

tuyulma harakatdir. Koʻrinma sirtmoqsimon harakatlar sayyoralar va Yerning 

toʻgʻri (gʻarbdan-sharqqa tomon) harakatlarining qoʻshilishi tufayli sodir boʻladi.  

Va soʻnggi bu nazariyasini sayyoralarning harakatiga oid chizmalar, 

videoroliklar orqali oʻtish kerak. 

Nikolay Kopernik geliosentrik nazariyani quyidagicha tushuntirgan (5-

rasm). 

 
5-rasm 



Barcha nazariyalar boʻyicha oʻquvchilar ongida tasavvurni shakllantirish 

uchun koʻpincha koʻrgazmali qurollardan foydalanish kerak. Chunki oʻquvchilar 

koʻrish orqali mavzuni yaxshi tushunishadi, dunyoqarashi kengayadi, fikrlash 

qobiliyatini oʻstiradi. Astronmiyada mavzuni tushuntirish uchun juda keng 

qoʻllaniladigan  metod bu koʻrgazmali qurollardan foydalanishdir. 

